
SEKENTSI TLAKUILOLI TLEN TLASENKAUALI 
TLEN NE CONSEJO GENERAL DE LA COMI-
SIÓN ESTATAL ELECTORAL (NE SEJKA TETLAI-
JKILILI TLEN NE TLAYEKANALI TLATILANTLI 
TEJKOUATLAPEJPENILI), TLEN KAMPA KENA 
MOSELIA MA MOCHIUA  TEKOUACHIUA-
LISTLI TLEN NE ECHTOUI TLAJTEMOLISTLI, 
MAJKAUALISTLI UAN TEILJUILISTLI TLEN 
NELLELIA MOCHIUAS TEKITL  IPAN TLAMANTLI 
TLEN YEJYEKOIXPANTILI POLÍTICO-ELEC-
TORAL (TEJKOUATLAJTLANILI) TLEN SANSE-
JKOTILI MOKALACTOKEJ MASEUALMEJ TLEN 
NOCHI TLAMANTLI MASEUALCHINANKO-
MEJ ITSTOKEJ IPAN NI TLATILANTLI TLEN 
NUEVO LEÓN, UAN NE AMATEJKOUACHIUA-
LISTLI TLEN MOTOKAJTITOK ECHTOUILT-
LANAUATILI, TLAPALEUILTLANAUATILI UAN 
TLATEMOLISTLI TLEN KENA MOCHIUAS IPAN 
TLAMANTLI TLEN TEKIPALEUILISTLI UAN 
YEJYEKOIXPANTILI POLÍTICO-ELECTORAL 
(TEJKOUATLAJTLANILI) KUATITLANMASEUAL-
MEJ UAN MOCHIUAS IPAN NI  NUEVO LEÓN.1 

1   Tlen ne sekentsi tlapoualtlakuiloli tlen Tlasenkauali CEE/
CG/19/2020 uan isansejkotili tlen se uan ome, moselik tlen 
nochimej tlanankilkej ipan ne Consejo General de la Comis-
ión Estatal Electoral de Nuevo León, (Sejka Tetlaijkilili tlen ne 
Tlayekanali Tlatilantli Tejkouatlapejpenili tlen Nuevo León) 
ipan se kuajkualtsi mosentilistli tlen mochijki ipan sempouali 
uan matlaktli uan se tonali tlen julio metstli tlen 2020 xiuitl.

Tlen ni tlasenkauali moneluayotitok ipan ne 
amatlajkuiloli tlen uala ipan tlanauatili chikuase 
tlen ne Tlamapachsenkauali OIT, tlen ne Maseu-
alchinankomej uan Tribales en Países Indepen-
dientes (Tejkouatlayekanali ipan Tlaltepakmej 
tlen san ininjuantij moyekanaj); matlaktli uan 
chiknaui tlen ne Tlajtlatoltlanauatili tlen Tlati-
pakmej Nechikouali tlen Tlapaleuiltlanauatili 
ika Maseualchinankomej; sempouali uan eyi 
(XXIII) Tlamapachsenkauali Anauaktlali tlen 
Tlapaleuiltlanauatili ika Maseualchinankomej; 
tlen echtoui, ompa tlaxeloli A uan B, makuil-
pouali uan sempouali uan eyi tlen ne Mexkot-
lajtoltlanauatili; ompa tlatilantlajtoltlanauatili 
tlen majkauali uan kuajkualtsi tlen Nuevo León; 
echtoui, expa, tlatolkotontli makuili, chikueyi, 
chiknaui uan sempouali uan chikueyi tlen ne 
Tejkouatlanauatili tlen Tlapaleuiltlanauatili ika 
Kuatitlanmaseualmej uan Analmexkomaseual-
mej tlen itstokej Tlatilantli tlen Nuevo León.

Ipan ome tonali tlen julio metstli tlen 2020 
xiuitl, ne consejo general de la comisión esta-
tal electoral (ne sejka tetlaijkilili tlen ne tla-
yekanali tlatilantli tejkouatlapejpenili), kena 
kiselik “Tokuilistli kampa nemili tlen echtoui 
tlajtemolistli, majkaualistli uan kinniljuisej tlen 
nellelia mochiuas tekitl  ipan tlamantli tlen yej-

yekoixpantili político electoral (tejkouatlajtla-
nili) tlen sansejkotili mokalaktokej maseualmej 
tlen nochi tlamantli maseualchinankomej its-
tokej ipan ni Nuevo León Tlatilantli”.

Tlen katlia, nojka moneki motekimakas ipan 
tlen moijtojtok ipan ne Tokuilistli, momachi-
lia  tlen kena moitos uan moselis mochiuas  
tekouachiualistli tlen ne echtoui tlajtemo-
listli, majkaualistli uan teiljuilistli tlen nellelia 
mochiuas tekitl  ipan tlamantli tlen yejyekoix-
pantili político-electoral (tejkouatlajtlanili) 
tlen sansejkotili mokalactokej maseualmej 
tlen nochi tlamantli maseualchinankomej, 
ipan katlia motlaltok tlen kenejkatsa mochiuas 
nochi tlamantli tlen ne Tlajtemolistli; nojkia 
kej ne  amatejkouachiualistli tlen echtouiltla-
nauatili, tlapaleuiltlanauatili uan tlatemolistli 
tlen kena mochiuas ipan tlamantli tlen teki-
paleuilistli uan yejyekoixpantili político-elec-
toral (tejkouatlajtlanili) kuatitlanmaseualmej 
uan mochiuas ipan ni  Nuevo León, ipan katli 
mochijchiua se keski tlatoltlamantli, ipan 
tlen ne echtouiltlanauatili uan tlen moneki 
mochiuas no teuantis ika ne teyolmelaua-
listli,  tlen katlia monekis mopouas ijkino uilis 
moixkuisej, mopaleuisej uan moteiljuisej ika 
tlakuayejyekoli ipan ne tlatolsansejkotili. 

SEKENTSI TLAKUILOLI TLEN TEKOUACHIUA-
LISTLI TLEN NE ECHTOUI TLAJTEMOLISTLI, 
MAJKAUALISTLI UAN TEILJUILISTLI TLEN 
NELLELIA MOCHIUAS TEKITL IPAN TLAMANTLI 
TLEN YEJYEKOIXPANTILI POLÍTICO-ELECTO-
RAL (TEJKOUATLAJTLANILI) TLEN SANSEJKOTILI 
MOKALACTOKEJ MASEUALMEJ TLEN NOCHI 
TLAMANTLI MASEUALCHINANKOMEJ ITSTOKEJ 
IPAN NI TLATILANTLI TLEN NUEVO LEÓN. 

Ne tekouachiualistli paj uilis mochiuas ika 
ne kuatitlanmaseualtlajtemolistli kitlaltok 
tlaxejxelolistli uan tlen tekitl mochiuas tlen 
namantsi moitas: 

Tlachiualistli tlen mosenkauili ipan tlapeualtili 
Mopeualtij kema onkayaya tekitlanechijkoua-
listli tlen  ne tekouajkemej teuantinentokej 
ipan ma mochiua ne tlemantli tlen Tlajtemo-
listli, nojkia kej tlen teyekananij uan teuantinij  
tlen tlanechikolmej  tlen sansejkotili mokalak-
tokej maseualmej, moijtojki tlen kena moneki 
ma mochiua ne Tlajtemolistli san kena echo-
toui mochiuas ika iuajkayo tlen kampa mone-
kis motekiuis ne ejekatepostlachilili.

Tlachiualistli kamanaltemaktili
Ipan ni tlachiualistli mochiuas ma moixmati 
nochi tlen ne kuatitlanmaseualtlajtemolistli 
tlen namantsi moitas: 

• Ma moixmati, ipan nochi teposejekayotl 
tlen kipixtok ne Comisión Estatal Electoral 
(Tlayekanali Tlatilantli Tejkouatlapejpeni-
li), amatenotsali, se keski tlatoltlamantli, 
amatejkouachiualistli tlen mochiuas uan 
ne amatokatlalili. 

• Motlalis ininmako tlen kuatitlanmaseu-
almej se tlen kampa uilisej motlateilisej o 
motentlainamasej uan tlen amatokatlalili 
kampa uilisej teuantisej ipan ne Maseu-
altlatsintokalistli tlen onkas ne Comisión 
Estatal Electoral (Tlayekanali Tlatilantli 
Tejkouatlapejpenili). 

• Tlayolmelauasej tlen nochi tekitl onkas  
ika ne amateposmajkauilistli uan motitla-
nis amatl ipan chinanko tlen tlanechikol-
mej teyekananij tlen sansejkotili maseual-
mej nelitstokejya ipan Nuevo León.

• Motlajtlachilis ne amatejkouachiualist-
li Echtouiltlanauatili, tlapaleuiltlanaua-
tili uan tlatemolistli tlen kena mochiuas 
ipan tlamantli tlen tekipaleuilistli uan 
yejyekoixpantili político-electoral (te-
jkouatlajtlanili) kuatitlanmaseualmej uan 
mochiuas ipan ni Nuevo León, ika tekit-
lanechijkoualistli inuaya siuateyekananij 
uan tlakateyekananij uan teuantinij  tlen 

sansejkotili maseualmej nelitstokejya ipan 
Nuevo León.

• Mochiuas tekitilistli kampa moixmatis 
tlapaleuiltlanauatili uan ueuetlamatilistli 
tlen kuatitlanmaseualmej. 

Tlachiualistli tlasenkaualistli uan tlen Tlatemo-
listli: Tlen ne Maseualtlatsintokalistli, onka ika 
ejekatepostlachilili, tlen mochiuas ipan tonali 
tlen motlaltojka ipan ne amatenotsali. Ne Comi-
sión Estatal Electoral (Tlayekanali Tlatilantli 
Tejkouatlapejpenili) kitlalis tepostlakuiloli ipan 
inintekitilis tlen kampa itstokej, ijkino kim-
paleuisej tlen anki teuantisej tlen maseualmej 
axkipixtosej inintepostlakuilol o tlaj axkipixto-
sej ejekamajauilistli, tlen katli mochiuas nochi 
tlamantli tlapajpakilistli tlen monekis ijkino 
kinmokuitlauisej nochimej maseualmej tlen 
monechikosej. Ika yani, monekis ma mochiua 
ne amachiualistli tlen ipan ne tlajtlanilistli tlen 
amatokatlalili o nojkia uilis ika ne amatepos-
majkauilistli consultaindigena@ceenl.mx.

Maseualmej tlen teuantisej san kej onkas se 
maseualtlatsintokalistli monekis kitemitisej se 
tlajtlanilistli tlen amatokatlalili, katli motla-
jtlanis tlen ni: a) Tokayotl ika tsonkiskayotl, b) 
Kuatitlanmaseualtlatolkixnextili o tlen kua-
titlanmaseualchinanko kipanextia, c) Tlen 

nojkia, tlatoli tlen kamanaloua (Kamanaltla-
toli), d) Chinanko, e) Tepostlanojnotsali kampa 
se kinojnotsas, f) Tlen nojkia, ixnextlanejchikoli 
o tlanechikolmej tlen kampa uala, g) San ajkia 
kinekis kitokuilis o yaski ne Maseualtlatsin-
tokalistli tlen kampa itstoken ne  CEE.

Ne amatokatlalili mochiuas ipan ni teposkua-
mekatlakuiloli: https://www.ceenl.mx/con-
sulta/2020/consulta_indigena/. Nojkia uilisej 
yasej moijkuilotij o moamatokatlalitij ne Comi-
sión Estatal Electoral.

Tlen kej mopeualtis ne Maseualtlatsintokalistli 
ipan katli mochiuas moixmatis naui tlamantli 
tlen moitojtok ipan ne Tokuilistli uan amate-
jkouachiualistli tlen motokajtitok Echtouiltla-
nauatili, tlapaleuiltlanauatili uan tlatemolistli 
tlen kena mochiuas ipan tlamantli tlen tekipa-
leuilistli uan yejyekoixpantili político-electoral 
(tejkouatlajtlanili) kuatitlanmaseualmej uan 
mochiuas ipan ni  Nuevo León, tlen mochiuas 
kej namantsi moitas: 

• Anki elis teixpantijketl tlaj siuatl o tlakatl 
teiljuis se achitsij tlatoli tlen ma yejyektsi 
ualakaj, nojkia teiljuis tlen kenejkatsa mo-
chiuas ni tekitl uan nochi tlen kenijkatsa 
motekiuis tlen ne teposejekatlakuiloli. 

• Anki elis tlakuilojketl tlaj siuatl o tlakatl 
kipanoltis tokayotl sankej moilkuiltiatosej 
ipan ne amatokatlalili. 

• Anki elis teixpantijketl tlaj siuatl o tlakatl 
teiljuis tlen kampa eltok amatejkoua-
chiualistli, uan tlen motekiuis ipan ne 
tlachichiualistli pilejetlatemoltsi “Ma-
seualtlatsintokalistli” tlen eltok ipan ne 
teposejekatlatemolistli tlen ne Comisión 
Estatal Electoral (tlayekanali tlatilantli 
tejkouatlapejpenili), nojkia  mopixtos ika 
tlaixkopinali tlen ipan amatl tlen eltos ne 
tekitilistli tejkouatlapejpenili uan nojkia 
inchinanko tlen tlajnechikolistli kuatit-
lanmaseualmej tlayekananij.  Ni amate-
jkouachiualistli uan tlachichiualistli moa-
sis tlen moikuiltos ika kuatitlanmaseualt-
latoli tlen tlauel onka ipan ni Nuevo León.

• Anki elis teixpantijketl tlaj siuatl o tlakatl 
teiljuis tlen tlatoltlamantli moixmatis ipan 
ni tonali. 

• San anki teiljuis tlaj ne teixpantijketl siuatl 
o tlakatl, o siuatlakuiloketl tlakatlakui-
loketl kitos kej nojka tlapotos ne amatl 
tlen kampa uilis moijkuilosej kej kena teu-
antijkej o san kej tlen asitiasej. 

• Teixpantijketl tlaj siuatl o tlakatl, ika it-
lapaleuiliska ne siuatlakuiloketl o tlakat-
lakuiloketl, kijkuilos kenijki uiltiasej teki-
panotiasej, ijkino teipa uilisej kinmakasej 
ma motentlainamikaj. 

 
• Teipa kema moixmatkia tlen namantsi 

moitak, moitas ika tlen ne Tlachiualistli 
Tlasenkaualistli, katlia mopeualtis ika ne 
tlasenkauali tlen nochi tlamantli ika teki-
tisej. 

• Kema se akajya kinekis kitos tlen kikua-
machilia, ya anki teuantinij kinillisej uan 
uilisej tlajtlatosej san eyi kauitsi uan noj-
kia uilisej tlajtlatosej expak ika ipan sejse 
tlamantli tlen moitstias ipan nopa tlatokt-
si. Paj ma axouitikaj teuantinij siuamej o 
tlakamej kampa uilisej kuajkualtsi mo-
tentlainamisej, sankej onkatias  ne Maseu-
altlatsintokalistli, tlauel motejtemolis, its-
tosej anki tlen kamanaltij nopa tlatoli tlen 
kimati nopa teuantinij siuamej o tlakamej. 

• Kema tlamis nopa taltoltlamantli tlen 
moitstika, motlajtlanilis tlaj kena kuali 
moixmatitiaj. Ne teixpantijketl tlaj  siuatl 
o tlakatl kinkauilis ma kitokaj anki teuan-
tinij siuamej o tlakamej tlen itstokej ipan 
ne Maseualtlatsintokalistli tlen katlia po-

loui, tlen kitaj uan nochi tlamantli moix-
matias ika sejse tlamantli tlen moitstias. 

 
• Kema ya tsontlankia tlen nochi tlamantli 

tlen ni tlatoltlamatli moixmatki, ne teix-
pantijketl tlaj  siuatl o tlakatl teiljuis ma 
momatlalanakaj nochimej teuantinij siua-
mej o tlakamej  ma kitokaj ajkia kitlalisej 
tlen nojkia kalakis ipan ne Tlayekanali tlen 
Nemilistli, tlen nojkia moitoua ipan ne 
Tokuilistli. 

Tlachiualistli tlen Nemilistli tlen nochi Tla-
senkauali: Ne Tlayekanali tlen Nemilistli ya 
elis anki temaktiltiyas o kixnextitiyas nochi 
tlasenkauali tlen moitojki ipan sejse tlen ne 
Maseualtlatsintokalistli. Kema onkasa amat-
lakuilolsenkaualistli moixmatis ipan nochi 
teposejekayotl tlen kipixtok ne Comisión Esta-
tal Electoral (Tlayekanali Tlatilantli Tejkouat-
lapejpenili).  

SANKENTSIN TLAKUILOLI TLEN ECHTOUILT-
LANAUATILI, TLAPALEUILTLANAUATILI UAN 
TLATEMOLISTLI TLEN KENA MOCHIUAS IPAN 
TLAMANTLI TLEN KUATITLANMASEUALMEJ 
TEKIPALEUILISTLI UAN YEJYEKOIXPANTILI 
POLÍTICO-ELECTORAL (TEJKOUATLAJTLA-
NILI) UAN MOCHIUAS IPAN NI NUEVO LEÓN 
TLATILANTLI. 

Tlatoltlamantli tlen ne Tlajtemolistli Kuatitlan-
maseuali

A) Yejyekoixpantili político-electoral (te-
jkouatlajtlanili) tlen kuatitlanmaseualmej 
ipan ne tejkuatlauasanilistli tlen altepeko 
uan tlanauatianimej tlen san nika tlati-
lantli. 

Ne tlamachilnelnelia mochiuas  ika tlen 
namantsi moixmatis tlen tlapeualistli uan tlen 
kenejatsa mochiuas:  

• Motlalis tlapaleuiltlanauatili tlen kuatit-
lanmaseualmej siuamej uan tlakamej tlen 
ni Nuevo León kampa moijkuiltosej anki 
kineki se tekouatekinemili tlen nojkia ki-
nemilisej paj  tejkouakalakisej ipan ne  Te-
jkouakali tlen Nuevo León Tlatilantli. 

• Motlalis tlapaleuiltlanauatili tlen kuatit-
lanmaseualmej siuamej uan tlakamej tlen 

ni Nuevo León kampa moijkuiltosej anki 
kineki se tekouatekinemili tlen nojkia ki-
nemilisej paj  tejkouakalakisej ipan nochi 
tekouaaltepetl tlen ni tlatilantli. 

B) Tlen nokinekij tekouakalakisej tlen san 
ininjuantij moyekanaj tlen kuatitlanma-
seualmej anki tlanauatili tlen nochimej 
tlapejpenili. 

Moitoua ma moixmati tlatoltlamantli tlen 
namantsi ixnesis: 

• Moixmatis tlen nellelia kitemoua uan tlen 
moneki mochiuas ika ne kuatitlanmeseu-
almej tlen moneki momatis ijkino no ui-
lisej moijkuilosej tekouakalakisej tlen san 
ininjuantij moyekanaj tlen kuatitlanma-
seualmej tlen ni Nuevo León Tlatilantli. 

C) Echtouiltlanauatili tlen sejka maseuali 
kampa teyolmelauas tlen tekipaleuili ika 
kuatitlansiuamej tlen Nuevo León.

Moitoua ma mokuayejyeko ika tlen namantsi 
moixmatis tlen tlapeualistli uan tlen kenejkatsa 
mochiuas:  

• Teiljuisej ma kena onka tlaxitlauali ika no-
chimej tlen anki kinekisej kalakisej kua-
titlanmaseualmej siuamej o tlakamej  tlen 
kichiuaj ne tejkouakalakilistli. 

 • Motlalis tlapaleuilis tlen kampa kimpa-
leuis ma moueyichiua uan ma moixmati 
tlen nochi mexkotlapaleuiltlanauatili uan 
nochi tlanauatili ika ne kuatitlansiuamej, 
uan tekitili kampa kinkuayejyekchiuasej 
nochi maseualmej, nojkia tejkouakalaki-
listli uan maseualtlanechikolistli ika tlen 
ne sejka maseuali. 

D) Sekinok chiualistli uan tekitl tlen ueli ki-
makaj ma tlapaleui ipan tlanauatili tlen 
kuatitlanmaseualmej itstokej ipan Nuevo 
León, ika nemili tlen tekouajkemej tlen 
Tlatilantli uan tlen nochi tekouaaltepetl. 

Moitoua ma moixmati tlamantli tlen namantsi 
moitas: 

• Ma moixmati nochi tekipanoualistli tlen 
ne maseualchinankomej, ika tlen nochi 
moneki mochiuas anki moijkuilos san kej 
tlen kitoua ipan ne Tejkouatlanauatili  tlen 
Tekipaleuili mexkoeuanij  tlen nochi ni 
Nuevo León Tlatilantli. 

• Ma moixmati nochi tlapaleuiltlanauatili 
tlen político-electorales (tejkouatlajtlani-
li) tlen kuatitlanmaseualmej.





SEKENTSI TLAKUILOLI TLEN TLASENKAUALI TLEN NE 
CONSEJO GENERAL DE LA COMISIÓN ESTATAL ELECTORAL (NE 
SEJKA TETLAIJKILILI TLEN NE TLAYEKANALI TLATILANTLI 
TEJKOUATLAPEJPENILI), TLEN KAMPA KENA MOSELIA MA MOCHIUA  
TEKOUACHIUALISTLI TLEN NE ECHTOUI TLAJTEMOLISTLI, 
MAJKAUALISTLI UAN TEILJUILISTLI TLEN NELLELIA MOCHIUAS 
TEKITL  IPAN TLAMANTLI TLEN YEJYEKOIXPANTILI POLÍTICO-
ELECTORAL (TEJKOUATLAJTLANILI) TLEN SANSEJKOTILI 
MOKALACTOKEJ MASEUALMEJ TLEN NOCHI TLAMANTLI 
MASEUALCHINANKOMEJ ITSTOKEJ IPAN NI TLATILANTLI 
TLEN NUEVO LEÓN, UAN NE AMATEJKOUACHIUALISTLI TLEN 
MOTOKAJTITOK ECHTOUILTLANAUATILI, TLAPALEUILTLANAUATILI 
UAN TLATEMOLISTLI TLEN KENA MOCHIUAS IPAN TLAMANTLI TLEN 
TEKIPALEUILISTLI UAN YEJYEKOIXPANTILI POLÍTICO-ELECTORAL 
(TEJKOUATLAJTLANILI) KUATITLANMASEUALMEJ UAN MOCHIUAS 
IPAN NI  NUEVO LEÓN.

Traducción del texto del español al náhuatl (variante de 
lengua originaria huasteca veracruzana).

Lic.Rosalino Agustín Martínez, en colaboración con Refugio 
Morales Cruz

